
ᐸᒥᓚ ᕼᐊᑯᖓᒃ ᒍᕌᔅ 
ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓂᒃ 
 
ᓄᕕᐱᕆ 7, 2022 
 
 
ᒥᓂᔅᑕᐅᑉ ᑐᕌᒐᖏᑦ 
 
ᒥᓂᔅᑕ ᒍᕋᔅᒧᑦ, 
 
ᓄᓇᕗᒻᒥ ᓯᕗᓕᖅᑎᐅᓪᓗᖓ, ᑎᑎᕋᖅᑐᖓ ᓇᓗᓇᐃᖅᓯᓪᓗᖓ ᑐᕌᒐᕆᔭᕐᓂᒃ ᒥᓂᔅᑕᐅᓪᓗᑎᑦ 
ᑲᒪᒋᔭᖃᕐᓂᕐᒧᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓂᒃ (NAC). 
 
ᐊᖏᖅᓯᒪᔪᒍᑦ ᐱᓕᕆᐊᑦᓴᖃᖅᑎᐅᒐᕕᑦ ᐊᑕᖏᖅᑐᓄᑦ ᐊᔾᔨᒌᙱᑦᑐᓄᑦ ᖃᓄᐃᓕᐅᕈᑕᐅᒋᐊᓕᓐᓄᑦ 
ᐱᓕᕆᕕᓐᓂ, ᐅᑯᐊ ᐃᓚᒋᔭᐅᓪᓗᑎᒃ: 

• ᖃᐅᔨᓴᕐᓂᖅ ᓯᓚᑦᑐᓴᕐᕕᒃᑯᓐᓂᒃ ᐊᐅᓚᓯᑎᓪᓗᒋᑦ ᐃᓕᓐᓂᐊᖅᑐᓕᕆᓂᕐᒥᒃ, ᐱᓕᒻᒪᑦᓴᐃᓂᕐᒥᒃ, 
ᖃᐅᔨᓴᕐᓂᕐᒥᒃ, ᓴᖅᑭᖅᑎᑦᓯᖃᑦᑕᓂᕐᒥᓪᓗ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ; ᐊᒻᒪᓗ 

• ᑲᒪᒋᔭᖃᕐᓗᑎᑦ ᓇᓗᓇᐃᔭᖅᓯᒪᔪᓂᒃ ᓯᕗᓪᓕᐅᑎᔭᐅᒋᐊᓕᓐᓂᒃ ᐱᒋᐊᖅᑎᑕᐅᒋᐊᓕᓐᓂᓪᓗ 
ᐃᑲᔪᖅᓱᐃᓂᕐᒧᓪᓗ ᐱᓕᕆᐊᖑᒍᓐᓇᖁᓪᓗᒋᑦ ᒐᕙᒪᒋᔭᑦᑕ ᑐᕌᒐᖏᑦ, ᑲᑐᔾᔨᓗᑕ. 

ᓯᕗᓪᓕᐅᑎᔭᐅᒋᐊᓖᑦ ᖃᓄᓕᐃᓕᒋᐊᕈᑎᐅᒋᐊᓖᑦ 

ᑲᑐᔾᔨᓗᑕ ᓇᓗᓇᐃᖅᓯᒍᑕᐅᓯᒪᔪᖅ ᖃᓄᐃᓕᒋᐊᕈᑕᐅᒋᐊᓕᓐᓂᒃ ᐱᒋᐊᖅᑎᑕᐅᒋᐊᓕᓐᓄᓪᓗ 
ᑕᓪᓕᒪᐅᓕᖓᔪᓂ ᓯᕗᓪᓕᐅᑎᔭᐅᒋᐊᓕᓐᓂᒃ: 

• ᐃᓐᓇᒻᒪᕆᕈᖅᐸᓪᓕᐊᓂᖅ ᐅᐱᒋᔭᐅᓂᒃᑯᑦ ᓄᓇᕗᒻᒥ; 
• ᐊᒥᓱᕐᖑᕆᐊᖅᓯᓂᖅ ᐃᓪᓗᓕᕆᓂᕐᒧᑦ ᐊᔾᔨᒌᙱᑦᑐᓂᒃ ᐊᑐᐃᓐᓇᐅᒍᓐᓇᖅᑐᓂᒃ; 
• ᐱᔪᓐᓇᕐᓂᖅᑖᖅᑎᑦᓯᓂᖅ ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ ᖃᓄᐃᑦᑕᐃᓕᑎᑦᓯᓂᕐᒧ ᒪᒥᓴᕐᓂᒧᓪᓗ; 
• ᑮᓇᐅᔭᖃᖅᑎᑦᓯᒋᐊᒃᑲᓐᓂᕐᓂᖅ ᐃᓕᓐᓂᐊᖅᑐᓕᕆᓂᕐᒧᑦ; ᐊᒻᒪᓗ 
• ᐊᔾᔨᒌᙱᑦᑐᓂᒃ ᓴᖅᑭᖅᑎᑦᓯᓂᖅ ᓄᓇᓕᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ. 

ᑲᑎᖅᓱᐃᓯᒪᓂᕐᒥᒃ ᐱᓕᕆᔾᔪᓯᑖᖅᓯᒪᔪᒍᑦ ᓯᕗᓪᓕᐅᑎᒋᐊᓕᑦᑎᓐᓄᑦ, ᐱᓕᕆᕕᐅᔪᑦ ᒐᕙᒪᒃᑯᓪᓘᓐᓃᑦ 
ᑎᒥᖁᑎᖏᑦ ᓯᕗᓕᖅᑎᐅᕕᖃᔾᔮᙱᑦᑐᑦ ᓵᑕᑦᓴᐅᔪᖃᕐᓂᖓᓄᑦ ᖃᓄᐃᓕᒋᐊᕈᑎᐅᓂᐊᖅᑐᓕᒫᓄᑦ 
ᓯᕗᓪᓕᐅᑎᔭᐅᒋᐊᓕᓐᓂ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ ᑎᑎᕋᕐᕕᖓᓐᓂ   
Office of Premier P.J. Akeeagok 

Hivuliqtip P.J. Akeeagok Havakvingani 
Bureau du Premier ministre P.J. Akeeagok 

ᐊᖏᖅᓯᒪᔪᒍᑦ ᓵᑕᑦᓴᐅᒍᑎᖃᕋᕕᑦ ᓯᕗᓕᖅᑎᐅᒍᑎᖃᕐᓂᕐᒧᑦ ᓯᕗᓪᓕᐅᑎᑕᐅᒋᐊᓕᓐᓄᑦ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐱᒋᐊᖅᑎᑕᐅᒋᐊᓕᓐᓄᓪᓗ ᓇᓗᓇᐃᖅᑕᐅᓯᒪᔪᓂᒃ ᐊᑖᓂ. ᐃᓚᒋᔭᐅᓪᓗᓂ 
ᓇᓗᓇᐃᖅᓯᓯᒪᓂᖅ ᓇᓕᒧᒌᑦᑐᒃᑯᑦ ᑐᑭᒧᐊᖅᑎᑕᐅᓯᒪᔪᒃᑯᓪᓗ ᖃᓄᐃᓕᒋᐊᕈᑎᖃᕐᓂᕐᒧᑦ ᓄᓇᕗᑦ 
ᒐᕙᒪᒃᑯᓕᒫᖏᓐᓂ ᑲᑐᔾᔨᖃᑎᑦᑎᓄᓪᓗ, ᑕᐃᒪᐃᒋᐊᖃᕋᐃᒻᒪᑦ. 

ᓯᕗᓪᓕᖅᐸᐅᑎᓂᐊᕐᓗᒍ, ᐊᖏᖅᓯᒪᔪᑎᑦ ᑲᒪᒋᔭᖃᕐᓂᕐᒧᑦ ᕿᓚᒥᐅᔪᒃᑯᑦ ᖃᓄᐃᓕᒋᐊᕈᑎᖃᕐᓂᕐᒧᑦ 
ᐅᑯᓂᖓ: 

• ᐋᖅᑭᑦᓱᓗᑎᑦ ᐅᓪᓗᖅᓯᐅᑎᓂᒃ ᓴᓇᔪᓕᕆᓂᕐᒧᑦ ᐃᓪᓗᓕᐅᕐᓂᒧᓪᓗ ᐱᓕᒻᒪᑦᓴᐃᓂᕐᒧᑦ 
ᐃᓕᓐᓂᐊᕈᑎᒥᒃ ᐊᐅᓚᑦᓯᓂᕐᒧᑦ ᓄᓇᓕᓐᓂ ᐃᓕᓴᕕᖏᑎᒍᑦ ᓯᓚᑖᓂ ᐱᖓᓱᑦ ᐊᕕᑦᑐᖅᓯᒪᓂᐅᔪᓂ 
ᓯᓚᑦᑐᓴᕐᕖᑦ (2022-23 ᑲᔪᓯᔪᕐᓗ); 

• ᐱᓕᕆᖃᑎᒋᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᑦᓱᐃᓂᕐᒧᑦ ᐊᐅᓚᑦᓯᓂᕐᒧᓪᓗ 
ᐊᖏᕐᕋᖅᓯᒪᔪᓂᒃ ᐃᑉᐱᒋᔭᐅᒋᐊᓕᓐᓄᓪᓗ ᐃᓕᓐᓂᐊᕈᑎᒥᒃ (2022-23 ᑲᔪᓯᔪᕐᓗ); 

• ᐊᐅᓚᑦᓯᓗᑎᑦ ᐋᓐᓂᐊᓯᐅᖅᑎᑦᓴᐅᓂᕐᒧᑦ ᐃᓕᓐᓂᐊᕈᑎᒥᒃ ᑲᖏᖅᖠᓂᕐᒥ ᐊᐅᓚᑦᓯᓂᕐᒥᓪᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕆᐅᖅᓴᕈᑎᒥᒃ ᐃᖃᓗᑦᑑᑦᑎᐊᕐᒥ 
ᐃᓚᒋᔭᐅᖃᑕᐅᒍᓐᓇᖅᓯᖁᓪᓗᒋᑦ ᐋᓐᓂᐊᓯᐅᖅᑎᑦᓴᐅᓂᕐᒧᑦ ᐃᓕᓐᓂᐊᕈᑎᒧᑦ (2022-23 ᑲᔪᓯᔪᕐᓗ) 

• ᑲᔪᓯᒍᑎᖃᕐᓗᑎᑦ ᐱᓕᒻᒪᑦᓴᐃᓂᕐᒧᑦ ᖁᐊᖅᓵᖅᓯᒪᔪᓕᕆᓂᕐᒧᑦ ᐱᓕᕆᔾᔪᓯᕐᓂᒃ ᐃᓄᓕᕆᓂᕐᒧᑦ 
ᐃᓕᓐᓂᐊᕈᑎᓂ ᐃᓕᓐᓂᐊᕈᑎᒧᓪᓗ ᐅᑭᐅᖅᑕᖅᑐᒥ ᐋᓐᓂᐊᓯᐅᖅᑎᐅᓂᕐᒧᑦ (ᑲᔪᓯᔪᖅ); ᐊᒻᒪᓗ 

• ᑲᔪᓯᒍᑎᖃᕐᓗᑎᑦ ᐊᑐᓕᖅᑎᑦᓯᓂᕐᒧᑦ ᐊᑐᓕᖁᔨᔾᔪᑎᓕᐊᖑᓯᒪᔪᓂᒃ ᐃᓕᓐᓂᐊᕆᐅᖅᓴᖅᑎᑦᓯᓂᕐᒧᑦ 
ᕿᒥᕐᕈᓂᐅᓚᐅᖅᑐᒥ ᑲᔪᓯᒍᑎᖃᕐᓗᑎᓪᓗ ᐋᖅᑭᒋᐊᖅᓯᓂᕐᒧᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐃᓕᓐᓂᐊᕈᑎ ᑐᕌᖓᖁᓪᓗᖏᑦ ᐊᑐᓕᖁᔨᔾᔪᑎᓕᐊᒥᓂᕐᓄᑦ (2022-2024). 

ᐃᑲᔪᕐᓂᖃᖁᓪᓗᒍ ᑐᑭᒧᐊᖅᑎᑦᓯᓂᕐᒧᑦ ᓯᕗᓂᑦᓴᑎᓐᓂ ᖃᓄᐃᓕᒋᐊᕈᑎᑦᓴᖏᓐᓂᒃ ᒐᕙᒪᒋᔭᑦᑕ 
ᐊᖏᖅᓯᒪᔪᑎᑦ ᐅᑯᓄᖓ: 

• ᓇᓗᓇᐃᔭᐃᓗᑎᑦ ᓇᓖᕌᕈᑎᑦᓴᓂᒃ ᐃᖅᑲᓇᐃᔭᖅᑐᑎᒃ ᐃᓕᓐᓂᐊᖅᓯᓐᓈᐸᑦᑐᑦ 
ᐃᖅᑲᓇᐃᔭᕆᐅᖅᓴᕈᓐᓇᖁᓪᓗᒋᑦ ᓄᓇᕗᒻᒥ ᑲᑐᔾᔨᖃᑎᒋᓗᒋᓪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐃᓪᓗᓕᐅᕐᓂᕐᒧᑦ ᓄᑖᕐᖑᕆᐊᖅᑎᑦᓯᓂᕐᒧᓪᓗ ᐱᓕᕆᐊᖏᓐᓂᒃ ᓴᓇᔨᑦᓴᐅᓂᕐᒧᑦ ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᖅᑐᑎᓪᓗ ᐃᓕᓐᓂᐊᖅᓯᓐᓈᖅᑐᓄᑦ (2023-24); 

• ᕿᒥᕐᕈᓗᒋᑦ ᓴᖅᑭᖅᓯᒪᔪᑦ ᓯᕗᓪᓕᖅᐹᒥ ᐃᓕᓐᓂᐊᕈᑎᐅᔪᖅ ᐃᓄᓕᕆᓂᕐᒧᑦ ᐃᓕᓐᓂᐊᖅᑎᓄᑦ 
ᓇᓗᓇᐃᕐᓗᒍ ᐱᕚᓪᓕᖅᑎᑕᐅᒍᓐᓇᕋᔭᕐᒪᖔᖅ ᐃᓕᓐᓂᐊᕈᑎ ᐊᓯᖏᓐᓄᑦ (2023-24); ᐊᒻᒪᓗ 

• ᖃᐅᔨᓴᕐᓗᑎᑦ ᓇᓖᕌᕈᑎᑦᓴᓂᒃ ᑲᔪᖏᖅᓴᐃᓂᕐᒧᑦ/ᐱᓕᒻᒪᑦᓴᐃᓂᕐᒧᑦ ᐱᓕᕆᐊᒥᒃ ᐱᓕᒻᒪᑦᓴᐃᓂᕐᒧᑦ 
ᐃᓄᓐᓂᒃ ᐃᓕᓴᐃᔨᑦᓴᓂᒃ ᐃᓄᓕᕆᓂᕐᒧᑦ ᐃᓕᓐᓂᐊᕈᑎᒧᑦ (2023-24). 

ᖄᒃᑲᓐᓂᖓᒍᑦ ᓵᑕᒃᓴᐅᒍᑎᖃᕐᕕᖏᑦ 

ᖄᒃᑲᓐᓂᖓᒍᑦ ᑐᕌᒐᖅᑎᒍᑦ ᓯᕗᓪᓕᐅᑎᔭᐅᒋᐊᓕᓐᓂᒃ ᑎᑎᕋᖅᓯᒪᔪᓂᒃ ᖁᓛᓂ, ᓵᑕᑦᓴᐅᒍᑎᖃᕐᒥᔪᑎᑦ 
ᐅᑯᓄᖓ: 

• ᐃᒃᓯᕙᐅᑕᐅᓗᑎᑦ ᒥᓂᔅᑕᐅᖃᑎᒌᑦ ᑲᑎᒪᔨᕋᓛᖏᓐᓄᑦ ᑮᓇᐅᔭᖃᖅᑎᑦᓯᒃᑲᓐᓂᕐᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᓪᓗ 

ᐱᓕᕆᖃᑎᒌᓐᓂᖅ 

ᑲᑐᔾᔨᓗᑕ ᐊᑎᑐᐃᓐᓇᕆᖏᑕᖓ ᑐᕌᒐᑦᑕ. ᑐᙵᕕᐅᔪᖅ ᐊᑐᐊᒐᐅᓪᓗᓂ ᐱᓗᐊᖑᐊᖅᑎᑦᓯᒍᑕᐅᓪᓗᓂ 
ᑐᙵᕕᑎᒍᑦ ᐊᓯᔾᔨᖅᓯᓂᕐᒧᑦ ᖃᓄᖅ ᐱᓕᕆᖃᑎᒌᖃᑦᑕᕐᓂᐊᕐᒪᖔᑦᑕ ᑎᑭᐅᑎᔭᐅᕙᓪᓕᐊᒍᓐᓇᖁᓪᓗᒍ 
ᓱᓕᓂᐊᕐᓂᕋᕈᑕᐅᓯᒪᓂᖓ ᓄᓇᕗᑦ. ᑲᒪᒋᔭᖃᖅᑎᓪᓗᑕ ᓯᕗᓪᓕᐅᑎᒋᐊᓕᑦᑎᓐᓂᒃ, ᓇᓗᙱᑦᑐᖓ 
ᐃᒪᐃᓕᐅᕐᓂᐊᕋᑦᑕ: 

• ᐱᓕᕆᐊᖃᕐᓗᑎᒃ ᒥᓂᔅᑕᐅᖃᑎᒌᓂ ᒪᓕᒐᓕᐅᖅᑎᑐᐃᓐᓇᕐᓂᓪᓗ ᐊᑐᓕᖅᑎᑕᐅᓗᑎᒃ ᐊᑕᖏᖅᑐᑕ 
ᑐᕌᒐᕗᑦ; 

• ᐅᖓᕙᕆᐊᖅᑕᐅᓗᑎᒃ ᓴᙱᓕᖅᑎᑕᐅᒃᑲᓐᓂᕐᓗᑎᒃ ᑲᑐᔾᔨᖃᑎᒌᒍᑎᖃᕐᓂᕗᑦ ᓄᓇᕗᑦ 
ᑐᙵᕕᒃᑯᓐᓂᒃ ᐊᒻᒪᓗ ᐊᕕᑦᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᖄᒃᑲᓐᓂᖓᒍᑦ 
ᐱᓕᕆᔾᔪᑎᑦᓴᑎᓐᓂᒃ ᐱᒐᓱᐊᖃᑦᑕᕐᓗᑕ ᐊᑕᖏᖅᑐᑕ ᐱᔾᔪᑎᑦᑎᓐᓄᑦ; 

• ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᖅ ᐃᑲᔪᖅᓱᐃᓂᕐᓗ ᐊᒥᓱᕐᖑᕆᐊᖅᑕᐅᖁᓪᓗᒋᑦ 
ᐱᕚᓪᓕᖅᑎᑕᐅᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ; 
ᐊᒻᒪᓗ 

• ᓇᓗᓇᐃᖅᓯᓗᑎᒃ ᐃᓄᐃᑦ ᐱᖅᑯᓯᖏᑦ ᐃᓄᐃᓪᓗ ᖃᐅᔨᒪᔭᑐᖃᖏᑦ ᖃᓄᐃᓕᒋᐊᕈᑎᖃᕐᓂᒃᑯᑦ 
ᑲᒪᒋᔭᐅᒍᓐᓇᖅᓯᖁᓪᓗᒋᑦ ᓱᓕᔪᓂᒃ ᐊᑯᓂᐅᔪᒧᓪᓗ ᐱᐅᔪᓄᑦ ᐊᓯᔾᔨᖅᓯᕙᓪᓕᐊᓂᖅ. 

ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᑲᑎᒪᔨᖏᑎᒍᑦ, ᒥᓂᔅᑕᐅᓪᓗᑎᑦ ᑐᒡᓕᕆᔭᐃᑦ ᓵᑕᑦᓴᐅᒍᑎᖃᖅᑐᖅ ᐃᑲᔪᕐᓂᕐᒧᑦ 
ᐃᓕᓐᓂᒃ ᒪᓕᑦᑎᓪᓗᑎᑦ ᐊᖏᕈᑎᒋᓯᒪᔭᕐᓂᒃ ᑲᒪᒋᔭᖃᖅᑎᓪᓗᑎᑦ ᐱᓕᕆᐊᑦᓴᕆᔭᕐᓂᒃ ᒥᓂᔅᑕᐅᕕᒋᔭᕐᓂ. 
ᐱᓕᕆᐊᑦᓴᖃᖅᑐᑎᑦ ᑐᑭᓯᓇᖅᑐᓂᒃ ᑎᓕᓯᖃᑦᑕᕆᐊᖃᕐᓂᕐᒧᑦ ᐃᒃᓯᕙᐅᑕᖓᓄᑦ ᑲᑎᒪᔩᑦ, ᐃᓚᒋᔭᐅᓗᓂ 
ᓂᕆᐅᒋᔭᓐᓂᒃ ᐱᓕᕆᖃᑎᒌᓐᓂᕐᒧᑦ ᑲᑐᔾᔨᖃᑎᒌᒍᑎᖃᕐᓂᒧᓪᓗ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ 
ᓯᓚᑖᓂᓗ. 

ᐅᐱᒍᓱᑦᑐᖓ ᖁᕕᐊᓱᒻᒪᕆᑦᑐᖓᓗ ᐱᓕᕆᖃᑎᒋᒍᓐᓇᕐᓂᐊᕋᒃᑭᑦ ᑐᙵᕕᓕᐅᕐᓗᑕ ᐊᑯᓂᐅᔪᒧᑦ 
ᑲᑐᔾᔨᖃᑎᒌᑦᑎᐅᓂᕐᒧᑦ ᑐᑭᒧᐊᖅᑎᑦᓯᓂᕐᒧᓪᓗ ᐱᓕᕆᖃᑎᒌᓐᓂᒃᑯᑦ ᖃᓄᐃᓕᒋᐊᕈᑎᖃᕐᓂᕐᒧᑦ 
ᐱᐅᓯᕚᓪᓕᕈᑕᐅᓂᐊᖅᑐᓂᒃ ᐅᓪᓗᑕᒫᑦ ᓄᓇᕗᒻᒥᐅᑦ ᐃᓅᓯᖏᓐᓂᒃ ᓴᙱᔪᒥᓪᓗ ᑐᙵᕕᓕᐅᕐᓗᑕ 
ᓯᕗᓂᑦᓴᑎᓐᓄᑦ. 

ᑎᑎᕋᖅᑐᖅ, 

 

ᐱᔭᐃ ᐊᕿᐊᕈᖅ 
ᓄᓇᕗᒻᒥ ᓯᕗᓕᖅᑎ 
 
ᐊᔾᔨᖓᓂᒃ ᑎᑎᖅᑲᑖᖅᑐᖅ: ᔨᒥ ᐅᓈᓕᒃ, ᒥᓂᔅᑕᐅᑉ ᑐᒡᓕᐊ ᐊᒻᒪᓗ ᒥᓂᔅᑕᐅᖃᑎᒌᑦ ᑎᑎᕋᖅᑎᖓ, 
 ᒐᕙᒪᓕᕆᔨᒃᑯᑦ   


